Liviki lekucala: Jesu usimmema kutsi sitsandzane
(Kucolelane)

LiVangeli: Makho 1:12-15 — Jesu uya ehlane.
Umzindlo:

Jesu ukhetsa kuthula kwasehlane kute athandaze futsi
alalele Babe. Sikhatsi sekuzila sibitakutsi sisuke
endzaweni lenemsindvo nekuphatamiseka. Kucolela
kucala ngesikhatsi sivumela Nkulunkulu angene
etidzaaweni letifihlekile tetinkhliitiyou tetfu, lapho
kwelapheka kudzingeka khona kakhulu.

Inkonzo yemndeni:
Shano buthule umuntfu lotfola bumatima kumtsetselela.

Thandazela umusa kutsi
ngemehlo aNkulunkulu.

onkhe emalanga ungababuka

Umthandazo:

Jesu, ngena etindzaweni letifihlekile tenhlitiyo yami.
Yelapha lokulimele futsi ungifundzise kutsetselela
ngelutsandvo. Amen.

LIVIKI LESIBILI — Lalela Jesu (Kugucuka kwesimo
sadesu)

LiVangeli: Makho 9: 2-10 — “Lena yiNdvodzana yami
letsandzekako, yilalele.”

Umzindlo:

Bafundzi babanekubona incenye yenkhatimuloy yaJesu
nekuva livi laNkulunkulu libatjela kutsi balalele. Kulalela
kutsatsa sikhatsi kanye nekwetsemba. Uma silalela
ngetinhlitiyo letivulekile kancane kancane Jesu ucondzisa
kukhetsa kwetfu bese ukhanyisa tindlela tetfu.

Inkonzo yemndeni:
Citsani sikhatsi kanye kanye nibindzile kuleliviki

Ngamunye wenu akacabange ngesento selutsandvo
leJesu umema kutsi nisitsatse

Umthandazo:

Jesu ngente kutsi ngilive livi lakho ngikulandzele lapho
ungiholela khona. Kukhanya kwakho akuhole imphilo yami.
Amen.

LIVIKI LESITSATFU: Jesu uhlanta lithempeli
(Kuhlonipha Nkulunkulu)

LiVangeli: Johane 2: 13-25

Umzindlo:

Jesu usifundzisa  kutsi kwaNkulunkulu kufanele

sikunakekele. Tinhlitiyo tetfu tiyindzawo yaNkulunkulu.
Sikhatsi sekuhlawula sibita kutsi sisuse yonkhe imikhuba
nekungcola lokukhinyabeta lutsandvo Iwetfu, umthandazo
nenhlonipho.

Inkonzo yemndeni:

Hlanta indzawo letsite
Iwekulungisela Nkulunkulu.

ekhaya njengeluphawu

Zindlani, nicele Jesu avusetele tinhlitiyo tenu.
Umthandazo:

Jesu ngisite ngikwatise ngenhlitiyo yami yonkhe, likhaya
lami, nangedlela lengiphatsa ngayo labanye. Amen.

LIVIKI LESINE: Nkulunkulu uyawutsandza umhlaba
(Litsemba)

LiVangeli: Johane 3: 14-21 — “Nkulunkulu walitsandza live
kakhulu kangangekutsi...”

Umzindlo:

Lutsandvo IwaNkulunkulu lufinyelela khashane lapho
singaboni khona nome sicabanga. Wonkhe muntfu
unendzawo kuNkulunkulu. Litsemba liyakhula ngesikhatsi
sikhumbula kutsi lutsandvo lunemandla kunekwesaba,
kwehlukana nome bulukhuni.

Inkonzo yemndeni:
Sita umuntfu loweswele ngetfo lephatsekako.

Thandazela bantfwana nemindeni lehluphekako mhlaba
wonkhe.

Umthandzo:
Jesu siyabonga kutsi utsandze wonkhe muntfu
ngalokungenamkhawulo. Ngente  ngibe  luphawu

Iweletsemba kulabanye. Amen.

LIVIKI LESIHALNU: Inhlanyelo kufanele ife kute
imile (Kutidzela)

LiVangel: Johane 12: 20-33
Umzindlo:

Jesu ufundzisa kutsi imphilo ikhula ngekutidzela
kwakho wena lucobo. Kutidzela kancane kancane,
makwentiwe ngelutsandvo kwenta imphilo lensha
idlondlobale kitsi nasemhlabeni wonkhe. Sikhatsi
sekuhlawula senta kutsi tinhlitiyo letinhle tilungele
kusita.

Inkonzo yemndeni:

Khetsani kutikhandla kube kunye kuleliviki nikuphile
njengemndeni.

Phanini labetfwel matima noma lebangenalutfo.
Umthandazo:

Jesu, ngifundzise kwephana ngalokusuka ehlitiyweni
ngikhule naselutsandvweni. Amen.

LISONTFO LEMASUNDVU: Jesu iNkhosi yetfu

yekuthula

LiVangeli: Makho 11: 1-10

Umdlinzo:

Jesu ungena elJerusalema ngekutitfoba hhayi
ngeludlame. Indlela yakhe ngeyekuthula, luvelo
nekwetsemba kuNkulunkulu. Kwemukela Jesu kusho
kukhetsa kuthula ngemavi etfu, ngetento
nasemakhaya.

Inkonzo yemndeni:

Yakha nome udvwebe siphambano selisundvu

njengesibonakaliso sekwemukela.

Thandazelani kuthula kanye kanye emndenini wenu,
kusifundzapriste, nasemhlabeni wonkhe.

Umthandazo:

Nkhosi Jesu, busa etinhlitiyweni tetfu. Yenta emakhaya
etfu kube yindzawo yekuthula nelutsandvo. Amen.



UMZINDLO WANGELIVIKI LELINGCWELE

LESINE LONGCWELE - Jesu usifundzisa
kutsandza

Ingcikitsi: Jesu ugeza tinyawo tebafundzi bakhe.
Umzindlo:

Jesu uguca phambi kwebangani bakhe ubakhonta
ngesineke. Lutsandvo alubonakaliswa ngemavi
kondvwa lubonakaliswa ngetento. Lesine Longcwele
usifundzisa kutsi kulandzela Jesu kusho kukhonta
labanye buthule nangelutsandvo ikakhulu labo
labanganakwa.

Inkonzo yemndeni:

Ngesizotsa gezanani tandla ekhaya njengeluphawu
lwekukhonta.

Thandazelani batali, banakekeli, bothishela, bonesi,
bafundisi, nabo bonkhe labasita labanye malanga
onkhe.

Umthandazo:

Wena Jesu, wakhetsa kukhonta kunekukhontwa,
sifundzise kutsandza ngesihe nangekutitfoba. Amen.

LESIHLANU LOLUMNYAMA - Jesu unikela ngemphilo
yakhe ngenca yetfu.

Ingcikitsi: Jeus uyafa esiphambanweni
Umzindlo:

Jesu utfwala kuhlupheka kwemhlaba futsi unikela
ngemphilo yakhe ngenca yelutsandvo. Siphambano
sisikhumbuta kutsi kute kuhlupheka lokungasho lutfo uma
kubekwe etandleni taNkulunkulu. Ngisho nasekuthuleni
naselusizini, Nkulunkulu uhlala asebenta.

Inkonzo yemndeni:

Thandaza buthule ngensimbi yesitsatfu ntsambama,
sikhatsi sekufa kwaJesu.

Shaya siphambano, uthandaze ngesizotsa.

UMGCIBELO LONGCWELE - Kulindzela ngeletsemba
Ingcikitsi: Kwetsemba Nkulunkulu ekuthuleni.
Umzindlo:

Umgcibelo Longcwele lilanga lekulindzela. Lithuna
livaliwe kodvwa litsemba lime njalo. Nkulunkulu usebenta
buthule nome kulesinye sikhatsi suke kute lokwentekako.
Kulindzela ngekwetsemba kulungisela tinhlitiyo tetfu
imphilo lensha.

Inkonzo yemndeni:
Khanyisa likhandlela njengeluphawu lekwetsemba.

Thandazela ikakhulu bantfwana labangakavikeleki,
likhaya, nome kuthula.

Umthandazo:

Nkulunkulu lolitsemba, sisite kutsi sikwetsembe
ngetikhatsi tekulindzela nekungabata. Amen.

LISONTFO LEPHASIKA — Jesu uyaphiila!

LiVangeli: Makho 16: 1-7

Ingcikitsi: Jesu
emhlabeni wonkhe.

uvukile. Imphilo lensha seyicalile

Umzindlo:

Lithuna alinalutfo. Jesu uyaphila. Kwesaba kubalekela
injabulo, nekufa kudedela kuphila. Liphasika lisikhumbuta
kutsi lutsandvo IwaNkulunkulu lunemandla
kunebumnyama. Kucala kabusha kungenteka kuwo
wonkhe muntfu nakuso sonkhe sive.

Inkonzo yemndeni:

Bhaka sinkhwa noma nabelane kudla kanye kanye
ngenjabulo.

Mmema, noma khumbula umuntfu Iotitfola ayedvwa
namuhla.

Umthandazo:

Jesu lovukile, siyakubonga ngemphilo lensha. Sitfumele
njengetisebenti teletsemba nenjaulo. Amen.

EMASONTFO ESIKHATSI SEKUHLAWULA
SINAJESU
Ingungu yemndeni

ikhatsi sekuhlawula libanga lesiluhamba nadesu,
ngetinyatselo sibheke emphilweni lensha. Ngulelo
nalelo sontfo limema imindeni kutsi izindle, ilalele,
ikhule ngekutisondzeta kuNkulunkulu ngemthandazo,
kuzindla nemisebenti tsite ekhaya. Jesu uhlangana
natsi lapho sikhona khona, acondzise tinhlitiyo tetfu
ngekutsetselela,ngelutsandvo, ngekutikhandla,
nangekuthula.

Letikhatsi temauviki tisisita kutsi sibe netimphandze
emphilweni yamalanga onkhe, ikakhulu kubantfwana.
Imisebenti lemincane, kuhlanganyela emthandazweni
nekulalela sithulile kungaletsa lushintjo loluphatsekako.
Lencwanjana isinika indlela lelula yekulandzela Jesu
kanyekanye, sibe silungisa indlela yetfu yekujabula
ngePhasika nemsebenti wetfu wekwandzisa lukholo
njengebalandzeli bakhe.



